
கவிகண்டா²ப⁴ரணம்

வல்மீகஜந்மநி முநௌ க்ரு’தஸந்நிதா⁴ (நா)
ஜிஹ்வாங்க³ணாத் ஸமவதீர்ய புரா விதா⁴து: ।
அக்³ராஸநம் கவிஷு யா விததார தஸ்மை
ஸா பா⁴ரதீ விஜயதாம் ஸுசிரம் த⁴ரண்யாம் ॥ 1॥
நோ காலிதா³ஸபத³வீமநுதா⁴வதீயம்
வாணீ மமேதி கவிதாம் ந பரித்யஜாமி ।
நாஸௌ புரந்த³ரபுரீக³ணிகோபமேதி
கோ வா ஜஹாதி த³யிதாம் பரிணீய லோகே ॥ 2॥
கர்ணாம்ரு’தத்வமுபயாதி நிஶம்யமாநா
வாணீவ யா ம்ரு’க³த்³ரு’ஶாமநுபூ⁴யமாநா ।
த்ரு’ஷ்ணாம் ச வர்த⁴யதி வக்த்ரஸுதே⁴வ தாஸாம்
தாமாமவ(ந)ந்தி கவிதாம் ரஸிகாவதம்ஸா:॥ 3॥
காடி²ந்யஜந்மஸத³நம் ந ஸதா³ ஶிலேவ
தூஸ்ய ராஶிரிவ நாபி ஸுகே²ந பே⁴த்³யா ।
அந்தர்நிகு³ம்பி⁴தரஸா கடி²நாபி ம்ரு’த்³வீ
யா காமிநீஸ்தநதடீவ ஹி ஸைவ வாணீ ॥ 4॥
காந்தா யதா²ஹ்ரு’த³யஹாரிணமேவ காந்தம்
வாணீ ஸ்வயம் கவயிதாரமஸௌ வ்ரு’ணீதே ।
க்ரு’ஷ்டா ப³லாத்³யதி³ ப⁴வேந்ந கதா³பி தேந
பு⁴ங்க்தேऽகி²லாநபி யதா²ரஸமாத்மபோ⁴கா³ந் ॥ 5॥
து:³கா²நி சாப்ததமப³ந்து⁴வியோக³ஜாநி
வாக்யை:ஸுதா⁴ரஸமயை: பரிமார்ஷ்டி காந்தா ।
தஸ்யா வியோக³ஜநிதாநி (ச) து:³ஸஹாநி
தூ³ரீகரோது நிதராம் கவிதாவதூ⁴டீ1॥ 6॥

மந்தா³நிலேந ஶிஶிரேண ஹி வீஜ்யமாநா
பா³லாருணஸ்ய கிரணை: பரிசும்பூ³யமாநா ।
வாணீ பதத்ரிநிசயைரபி கீ³யமாநா
டோ³லாவிஹாரமயதே ஹ்ரு’த³யே கவீநாம் ॥ 7॥
ஜிஹ்வாங்க³ணேஷ்வந்ரு’தமேவ ஸதா³ கவீநாம்
ந்ரு’த்யம் ஸமாகலயதீதி ஹி யே ப⁴ணந்தி
குர்வந்து தே நநு நிஜாமசிரேண ஜிஹ்வாம்
ஜஹ்நூத்³ப⁴வாஸலிலஸங்க³மத: பவித்ராம் ॥ 8॥
கீ³தேந மஞ்ஜுமுரலீமுக²ஸம்ப⁴வேந
சித்ரேண பா⁴வபரிகு³ம்ப⁴நப³ந்து⁴ரேண ।
மாத்⁴வீரஸேந கவநேந ச தீ³யமாந-
மாநந்த³ஸாரமவக³ச்ச²தி தத்³ரஸஜ்ஞ:॥ 9॥
யே கேசித³ர்த²கு³ருதாமவிசிந்த்ய வாசாம்
ப்ராஸைகத³த்ததி⁴ஷணா: கவயோ லிக²ந்தி ।
தேஷாம் க்ரு’தீ ரஸிகரஞ்ஜகதாம் ந யாதி
பூ⁴ஷாஞ்சிதா விவஸநா ஹரிணேக்ஷணேவ ॥ 10॥
ஸ்யாத்ஸந்ததம் கவயிதுர்யதி³ஸிச்யமாநா
வாணீ ரஸைரக⁴ரிதாமரலோகபாநை: ।
ப்ராஸைர்விநாபி ஹ்ரு’த³யங்க³மதாமுபைதி
நாரோபிதம் கு³ணமபீ⁴த்ஸதி ரம்யதா ஹி ॥ 11॥
ஆராமமந்த³மருதாபி⁴க³தஶ்ச ஸௌத:⁴
பூர்ணேந ஶீதருசிநா ருசிரா த்ரியாமா ।
மாது⁴ர்யக³ர்ப⁴கவிதா ரஸிகா ச காந்தா
யேஷாம் ப⁴வந்தி புருஷா நநு தே ஹி த⁴ந்யா:॥ 12॥
யே கேசித³த்ர கவய: ஶதஶ: பதா³நாம்
விச்சே²த³நேந பரிதோஷமவாப்நுவந்தி ।
ஏதே ஸரஸ்வதி ஸரோருஹகோமலாநி
க்ரு’ந்தந்தி நிஷ்கருணமேவ தவாங்க³காநி ॥ 13॥
கா த்வம் ம்ரு’கா³க்ஷி, வசஸாமதி⁴தே³வதாஹம்
மாதஶ்சிராய ருத³தீ நநு குத்ர யாஸி ।

போ⁴ஜாதி³மாஶ்ரயலயாத் தி³வமுத்பதாமி
மாமைவமம்ப³, கத²மத்ர ஹி மாத்³ரு’ஶாநாம் ॥ 14॥
பா³லேந பா⁴ரதி மயா மிதத்³ரு’ஷ்டிநாபி
பாதா³ம்பு³ஜே தவ மத³ஸமர்பிதைஷா ।
காருண்யவாரிநிதி⁴வீசிபி⁴ராஹதா தே
ஜீயாச்சிரம் ஜக³தி மே கவிகண்ட²பூ⁴ஷா ॥ 15॥
॥ இதி க்ரு’ஷ்ணகவிவிரசிதம் கவிகண்டா²ப⁴ரணம் ஸமாப்தம் ॥

